
Tamu, hapet mueset ini mudepe a akéhan.

Hako, mati muaping a siatu, di siasia
masinaunaw a akéhan mamaleng.

Chaichir, ka adade a iaiak a muwalak a taukua.

Indianjio, eten a pamangesen a tahay a saw.

adang a da:li sasenan, Tamu nang a mukusa dadupuh, asikis lai Ki
lepeng, maki ina kawats sai liaka maki isia lepeng a taka’at mikita lia.
babuti duila lia.

wazawat mahakakela lia Hako.
“Isiw saaxay ma’a puihiat a balan?” Tamu kawat sia lia.
“ohoni ahuan di yaku a xumak siaka mubaza lia siw.”

kahu di ahuan lia...

“axay Ki 1siw mubili puihiat a balan kahu ohoni?” Tamu molosu kawat
lia.

“a’al paka puihiat balan: muki daxedaxe hazing iu paka padexe, ka
mubayan di mahay.a rapay a kutop.” kawat lia ki Hako.

kawats kawat lai liaka muzakay di muu’ubang dua, liaka mikita tu’u a
saw. Lopuson taka’at mupili a hapuy, Indianjio maki adang a saw mubili
sakizu. “babaw kawats! mii’isia saw masakaw muu’ubang lia sai?” Tamu
maki Hako tating a singaw makawat lia.

sasay lia misia mamek, Indianjio paxuka ma’a talaw tozok di/Lopuson
taka’at. Tamu maki Hako mikita molosu liaka mangesen lia. makinuanek
a maizok, isia dusa maitalam pasaken di Pegi-a xumak. kawat ki mini
Pegi a aba, Chaichir mataw a taukua ki mini lia. lar liaka kai dua a adang
a auom kumum lia Indianjlio.

haima a da:li ilat azaw lia. Tamu maki Hako mahakela mukusa Indianjio
paiway a auom mikita nau lah. auom mamazep dusa moho’ohot di kaum,
paxuka pudusak imu a dais.

“asay lia ki mini dahu a limuk, lilak, yami mutahan lia!” dusa ia sia
maha’atan lai ki. “Tamu, nahaza pal lia ki musa axay lia?” lai ki Hako.
“hapet maki Pegi marzerezay yaku. isiw liaka?” “yaku ka mahakela
masezaw a saw.” pabalet ki Hako, iu mututu, “isiw mahakela mu’iyak
ngungusun isiw?” “sinay ki, 1aw nahaza molohoni mahadats sai?” “hau
ay, matanat ka dua kai chhay mu’iyak musitak lia...”

